
Қ А Р О Р 

 

2026 йил 20 октябрь куни жиноят ишлари бўйича Қизириқ туман суди ўз 

биносида, очиқ суд мажлисида, раислик қилувчи судья А.Б.Хакимов, судья 

ёрдамчиси Ж.Қудратовнинг котиблигида, 

1978 йил 8 октябрда Тожикистонда туғилган, 

миллати ўзбек, Ўзбекистон Республикаси 

фуқароси, маълумоти ўрта, оилали, 3 нафар 

фарзанди бор, тадбиркорлик билан 

шуғулланади, муқаддам маъмурий 

жавобгарликка тортилган, Қизириқ тумани, 

“Боғбонлар юрти” маҳалласида яшовчи 

Ишкабилов Алиджон Файзикулович 

(Ishkabilov Alidjon Fayzikulovich)га 

нисбатан Ўзбекистон Республикаси МЖтКнинг 411-моддаси 1-қисми,                      

462-моддаси 1-қисми, 194-моддаси 1-қисмида назарда тутилган 

ҳуқуқбузарликларни содир этганлик ҳолати ва 

1969 йил 5 сентябрда Тожикистонда 

туғилган, миллати ўзбек, Ўзбекистон 

Республикаси фуқароси, маълумоти олий, 

оилали, фарзандлари бор, Қизириқ тумани 

“Боғбонлар юрти” маҳалла фуқаролар 

йиғини раиси, муқаддам маъмурий 

жавобгарликка тортилмаган, Қизириқ 

тумани, “Боғбонлар юрти” маҳалласида 

яшовчи Ишкабилова Хосият 

Файзиқуловна (Ishkabilova Xosiyat 

Fayziqulovna)га 

нисбатан Ўзбекистон Республикаси МЖтКнинг 41-моддаси, 462-моддаси                   

1-қисмида назарда тутилган ҳуқуқбузарликларни содир этганлик ҳолати юзасидан 

3-1907-2602/1820-сонли маъмурий ишини кўриб чиқиб, қуйидагиларни 
 

А Н И Қ Л А Д И: 

 Фуқаро Ишкабилов Алиджон Файзикулович 2026 йил 01 июнь куни соат 

19:50 ларда фуқаро Махмудова Асида Дилмуродовнага тегишли бўлган шахсий 

фотосуратларни унинг розилигисиз Telegram ижтимоий тармоғи орқали юбориб, 

ушбу фотосуратларни бошқаларга тарқатиб юбормаслик эвазига ишқий 

муносабатда бўлишни таклиф қилиб, шилқимлик қилган. 

Бундан ташқари, 2026 йил 04 июнь куни соат 12:30 ларда Қизириқ тумани 

ИИБ ЖХХ ХПБ профилактика инспектори капитан Ж.Н.Исмоилов “Боғбонлар 

юрти” маҳалласида яшовчи А.Махмудованинг мурожаати юзасидан тушунтириш 

хати олиш ва хужжатлар билан таништириш мақсадида А.Ишкабиловни 

чақиртирганда, А.Ишкабилов ИИБ ходимининг қонуний талабларини 

бажармасдан, ўзи ёзган тушунтириш хати ва таништириш баённомасини қасддан 

йиртиб ташлаб, ИИБ ходими Ж.Исмоиловни ва ички ишлар органларини 

обрўсизлантирувчи ва ҳақоратли сўзлар билан сўкиб, унга нисбатан бўйсунмаслик 

ва ҳақорат қилиш ҳаракатларини содир этган. 

Шунингдек, А.Ишкабилов томонидан А.Махмудованинг шахсий 

фотосуратларини унга юборганлиги ва бошқаларга тарқатиб юбормаслик эвазига 

ишқий муносабат таклиф қилинганлиги ҳолати юзасидан профилактика 

инспектори томонидан текширув ўтказилаётган вақтда, унинг опаси — фуқаро 

Ишкабилова Хосият Файзиқуловна 2026 йил 04 июнь куни профилактика 

инспектори Ж.Исмоиловнинг хизмат телефонига қўнғироқ қилиб, ИИБ ходимини 

жамоат жойи ва хизмат вазифасини бажариш билан боғлиқ ҳолатда уятли, беадаб 

ва шаънини ҳамда қадр-қимматини таҳқирловчи сўзлар билан ҳақорат қилган. 

Бундан ташқари, Х.Ишкабилова А.Махмудованинг шахсига ва шаънига тегишли 

маълумотларни ўз телефонида сақлаб келиб, кейинчалик ушбу фотосуратларни 

укаси А.Ишкабиловнинг телефонига ўтказиб берганлиги аниқланган. 

Судда жабрланувчи Махмудова Асида Дилмуродовна кўрсатма бериб, у  

2026 йил 01 июнь куни А.Ишкабилов Telegram орқали унга шахсий ва уятсиз 

фотосуратларини юбориб, расмларни тарқатиб юбормаслик эвазига ишқий 

муносабатда бўлишни таклиф қилганини ва таҳдид қилганини, шу сабабли соғлиғи 

ёмонлашиб ИИБга мурожаат қилганини, кейинчалик А.Ишкабилов ва 

Х.Ишкабиловалар ўз қилмишларини англаб етганини ва суддан уларга нисбатан 

қонуний ва адолатли чора кўришни сўради. 

Судда ҳуқуқбузар Ишкабилов Алиджон Файзикулович кўрсатма бериб, у 

А.Махмудова билан илгаридан таниш бўлганлигини, МФЙ раиси бўлиб ишловчи 

опаси Х.Ишқобилованинг телефонидан А.Маҳмудовага тегишли фотосуратларни 

олиб ўз телефонига ўтказганлигини, сўнг Telegram орқали А.Маҳмудовага юбориб 

ундан тушунтириш сўраганида ораларида даҳанаки тортишув келиб чиққанлигини, 

2026 йил 04 июнь куни ИИБ таянч пунктига чақиртирилганда жаҳл устида ўзи 

ёзган тушунтириш хатини йиртиб ташлагани ва ходимга эътироз билдирганини, 

бироқ ҳеч кимни қасддан ҳақорат қилиш нияти бўлмаганини, қилмишидан чин 

кўнгилдан пушаймонлигини ва енгиллик беришни сўради. 

Судда ҳуқуқбузар Ишкабилова Хосият Файзиқуловна кўрсатма бериб, у 

А.Махмудованинг расмлари телефонида бўлганлигини ва укаси А.Ишкабилов 

ушбу расмларни олганлигини, 2026 йил 04 июнь куни укаси ИИБга 

чақиртирилганидан хабар топиб, ҳаяжон ва жаҳл устида профилактика инспектори 

Ж.Исмоиловга қўнғироқ қилганини, суҳбат давомида ножўя ва қўпол сўзлар 

ишлатиб қўйганини, МФЙ раиси бўлиб ишлагани ва оилада ягона аёл сифатида 

қарамоғида фарзандлари борлигини, қилган ишининг ноқонунийлигини англаб 

етганини ва пушаймонлигини билдириб, нисбатан енгилроқ жазо қўллашни сўради. 

Суд ҳуқуқбузарлар ва жабрланувчининг кўрсатмаларини тинглаб, иш 

материалларини, жумладан: 

Қизириқ туман ИИБнинг 03.10.2026 йилдаги қарорини; 

Профилактика инспектори Ж.Исмоиловнинг билдиргисини; 

Жабрланувчи А.Махмудованинг аризаси ва тушунтириш хатларини; 

Профилактика инспектори Ж.Исмоиловнинг тушунтириш хатини; 

Ишдаги бошқа ёзма далилларни атрофлича ва холисона таҳлил қилиб, 

ҳуқуқбузарларнинг айби тўлиқ ўз тасдиғини топган деб ҳисоблайди. 

Суд ҳуқуқбузар А.Ишкабиловнинг ҳаракатларини МЖтКнинг 41¹-моддаси  

1-қисми, 46²-моддаси 1-қисми ва 194-моддаси 1-қисми билан, ҳуқуқбузар 

Х.Ишкабилованинг ҳаракатларини МЖтКнинг 41-моддаси ва 46²-моддаси                

1-қисми билан тўғри малакаланган деб топади. 

Жазо тайинлашда суд А.Ишкабиловга нисбатан: содир этилган 

ҳуқуқбузарликларнинг хусусияти, фуқароларнинг ахлоқий асосларига тажовуз 

қилинганлиги, ИИБ ходимининг қонуний талабларига бўйсунмаганлигини 

эътиборга олиб, унга МЖтКнинг 41¹-моддаси 1-қисми билан 5 (беш) сутка 

маъмурий қамоқ, 46²-моддаси 1-қисми билан модда санкцияси доирасида жарима, 

H
uj

ja
t i

m
zo

la
ng

an
: X

ak
im

ov
 A

km
al

 B
oy

m
ur

od
ov

ic
h,

 2
0.

10
.2

02
6

3-1907-2602/1820



194-моддаси 1-қисми билан модда санкцияси доирасида жарима жазолари 

тайинлашни лозим топади. 

Суд Ўзбекистон Республикаси МЖтКнинг 34-моддаси талабларига асосан, 

бир неча маъмурий ҳуқуқбузарлик содир этилганлигини эътиборга олиб, 

тайинланган жазоларни қўшиш йўли билан А.Ишкабиловга узил-кесил оғирроқ 

жазо — маъмурий қамоқ жазосини қўллашни мувофиқ деб ҳисоблайди. 

Х.Ишкабиловага нисбатан: у илгари маъмурий жавобгарликка тортилмагани, 

қилмишидан чин кўнгилдан пушаймонлиги, қарамоғида фарзандлари борлиги, 

оилавий ва аёл киши эканлиги каби енгиллаштирувчи ҳолатларни эътиборга олиб, 

шунингдек МЖтКнинг 33-моддасини қўллаган ҳолда, МЖтКнинг 41-моддаси 

ҳамда 46²-моддаси 1-қисми бўйича назарда тутилган энг кам жарима жазосидан 

ҳам камроқ (паст) жарима жазоси тайинлашни лозим топади. 

Суд МЖтКнинг 34-моддаси тартибида Х.Ишкабиловага тайинланган жарима 

жазоларини қўшиб, узил-кесил жарима жазосини белгилашни зарур деб 

ҳисоблайди. 

Юқоридагиларга асосан ҳамда Ўзбекистон Республикаси МЖтКнинг 33, 34, 

41, 411, 462, 194, 245, 309-310, 311-моддаларига амал қилиб, суд  

 

Қ А Р О Р    Қ И Л Д И: 

Ишкабилов Алиджон Файзикулович (Ishkabilov Alidjon Fayzikulovich) - 

Ўзбекистон Республикаси МЖтКнинг 411-моддаси 1-қисми, 462-моддаси 1-қисми, 

194-моддаси 1-қисмида назарда тутилган маъмурий ҳуқуқбузарликларни содир 

этганликда айбли деб топилсин: 

Ўзбекистон Республикаси МЖтКнинг 411-моддаси 1-қисми билан                  

5 (беш) сутка маъмурий қамоққа олиш жазоси; 

Ўзбекистон Республикаси МЖтКнинг 462-моддаси 1-қисми билан базавий 

ҳисоблаш миқдорининг 7 (етти) баравари, яъни 2.884.000 (икки миллион саккиз юз 

саксон тўрт минг) сўм жарима жазоси; 

Ўзбекистон Республикаси МЖтКнинг 194-моддаси 1-қисми билан базавий 

ҳисоблаш миқдорининг 5 (беш) баравари, яъни 2.060.000 (икки миллион олтмиш 

минг) сўм жарима жазоси; 

Ўзбекистон Республикаси МЖтКнинг 34-моддаси тартибида 

Ишкабилов Алиджон Файзикулович (Ishkabilov Alidjon Fayzikulovich)га узил-

кесил 5 (беш) сутка маъмурий қамоққа олиш жазоси тайинлансин. 

Тайинланган жазо муддати 2026 йил 20 октябрь куни соат 17:00 дан бошлаб 

ҳисоблансин.         

Қарор ижросини таъминлаш Қизириқ туман ИИБ ҳамда Сурхондарё вилоят 

Ички ишлар бошқармаси Патруль-пост хизмати ва жамоат тартибини сақлаш 

бошқармаси “Маъмурий қамоққа олинган шахсларни қабул қилиш ва сақлаш учун 

мўлжалланган Махсус қабулхона” бошлиғи зиммасига юклатилсин. 

Ишкабилов Алиджон Файзикулович (Ishkabilov Alidjon Fayzikulovich)дан 

қамоққа сақланган ҳар бир куни учун базавий ҳисоблаш миқдорининг 15%, яъни 

66.000 сўмдан жами 330.000 (уч юз ўттиз минг) сўм сақлаш билан боғлиқ 

харажатлар ундирилсин. 

Ишкабилова Хосият Файзиқуловна (Ishkabilova Xosiyat Fayziqulovna) - 

Ўзбекистон Республикаси МЖтКнинг 41-моддаси, 462-моддаси 1-қисмида назарда 

тутилган маъмурий ҳуқуқбузарликларни содир этганликда айбли деб топилсин: 

Ўзбекистон Республикаси МЖтКнинг 41-моддаси билан МЖтКнинг           

33-моддасини қўллаб базавий ҳисоблаш миқдорининг 1 (бир) баравари, яъни 

412.000 (тўрт юз ўн икки минг) сўм жарима жазоси; 

Ўзбекистон Республикаси МЖтКнинг 462-моддаси 1-қисми билан 

МЖтКнинг 33-моддасини қўллаб, базавий ҳисоблаш миқдорининг 2 (икки) 

баравари, яъни 824.000 (саккиз юз йигирма тўрт минг) сўм жарима жазоси; 

Ўзбекистон Республикаси МЖтКнинг 34-моддаси тартибида 

Ишкабилова Хосият Файзиқуловна (Ishkabilova Xosiyat Fayziqulovna)га узил-

кесил базавий ҳисоблаш миқдорининг 2 (икки) баравари, яъни 824.000 (саккиз 

юз йигирма тўрт минг) сўм жарима жазоси солинсин ва жарима давлат 

фойдасига ундирилсин. 

Манфаатдор томонларга ўзларига етказилган моддий ва маънавий 

зарарларни ундириш масаласида фуқаролик судига мурожаат қилиш ҳуқуқи 

мавжудлиги тушунтирилсин.         

  Ҳуқуқбузарга қонунга кўра жарима солиш тўғрисидаги қарорни ижро 

этишнинг соддалаштирилган тартибида унга жарима солиш тўғрисидаги қарор 

бўйича ўн беш кун ичида жарима миқдорининг эллик фоизини ёки ўттиз кун ичида 

жарима миқдорининг етмиш фоизини ихтиёрий равишда тўлаган тақдирда, у 

жариманинг қолган қисмини тўлашдан озод қилиниши тушунтирилсин. 

Жарима солиш тўғрисидаги қарорни ижро этишнинг соддалаштирилган 

тартиби: Ўзбекистон Республикаси Маъмурий жавобгарлик тўғрисидаги 

кодекснинг 131, 132, 136 ва 140-моддаларида назарда тутилган ҳуқуқбузарликлар 

содир этилганда; жарима солиш тўғрисидаги қарор устидан шикоят қилинганда ёки 

протест билдирилганда; худди шундай ҳуқуқбузарлик маъмурий жазо чораси 

қўлланилганидан кейин бир йил давомида такрор содир этилганда 

қўлланилмаслиги маълум қилинсин. 

Қарордан норози тарафлар, қарор ўқиб эшиттирилган кундан, ҳуқуқбузар ва 

жабрланувчи қарор нусхасини олган кундан 10 сутка ичида Сурхондарё вилоят 

судининг жиноят ишлари бўйича судлов ҳайъатига шу суд орқали апелляция 

тартибида, апелляция бериш мудати ўтгач, биринчи инстанция судининг қарори 

чиқарилган кундан эътиборан 6 ой ичида кассация тартибида шикоят беришга, 

прокурор эса протест билдиришга ҳақлидирлар. 

 

Раислик қилувчи:         А.Б.Хакимов            

